
Vendim i Këshillit të Mediave të Shkruara të Kosovës ndaj 

ankesës së Driton Morinës kundër Demokracia dhe Ballkan.info  

 

 

Këshilli i Mediave të Shkruara të Kosovës në mbledhjen e tij 

të mbajtur më 05 korrik 2022, shqyrtoi ankesën e dërguar nga 

Driton Morina kundër portaleve të lajmeve Demokracia dhe 

Ballkan.info lidhur me publikimin e lajmit me titull 

“DOKUMENT| Përplasje e fyerje të rënda ndërmjet zyrtarëve të 

Postës së Kosovës, Sindikata kërkon të merren masa”, dhe mori 

këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 



 

                     A R S Y E T I M I 

 

 

Ankuesi pretendon që mediat kanë publikuar lajmin me titull 

“DOKUMENT| Përplasje e fyerje të rënda ndërmjet zyrtarëve të 

Postës së Kosovës, Sindikata kërkon të merren masa”. Ankesa 

pretendon se me lajmin e publikuar janë shkelur kapitujt II 

(raportimi i së vërtetës) dhe IV (e drejta për t’u përgjigjur) 

të Kodit të Mediave.   

  

Lajmi është shkruar në portale të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK, pas leximit të ankesës, shkrimeve dhe provave të 

prezantuara nga ankuesi gjen se për pikën e raportimit të së 

vërtetës ankesa është e pabazuar, pasi që mediat në fjalë 

shkrimin e tyre e bazojnë në një dokument zyrtar të sindikatës 

së institucionit ku punon ankuesi. Cilësimet në dokument janë 

cilësimet e përdorura edhe në shkrim, rrjedhimisht media ka 

raportuar mbi dokumentin.  

 

Në lidhje me pikën e dytë të ankesës apo mosmarrjen e mendimit 

të ankuesit për ngjarjen e përshkruar, KMShK gjen se ankesa 

është e bazuar dhe se media është dashur ta marrë mendimin e 

palës në lidhje me çështjen që e ka trajtuar. Kështu, mediat 

kanë shkelur Kapitullin IV të Kodit të Mediave – E drejta për 

t’u përgjigjur. 

 

   

Andaj, KMShK vendos që ankesa të miratohet pjesërisht.  

 

 

 

 

Këshilli i Mediave të Shkruara të Kosovës 


